ԱՄՓՈՓԱԹԵՐԹ

«Հանքային պարարտանյութերի  պահպանման և անվտանգ շահագործման  տեխնիկական անվտանգության կանոնները սահմանելու մասին» Հայաստանի Հանրապետության կառավարության որոշման նախագծի

	1. Վարչապետի աշխատակազմի տեսչական մարմինների աշխատանքների համակարգման գրասենյակ

	26.12.2022թ.

	
	N/48.4/42730-2022

	1) Նախագծի Հավելվածի 39-րդ կետով սահմանված դրույթի համաձայն՝ հանքային պարարտանյութի պահեստի պատերը (միջնապատերը), պետք է  լինեն այնպիսին, որ կարողանան դիմակայել դրանց վրա ճնշման զգալի ուժին (քանի որ, որոշ նյութեր կարող են պահպանվել թափված վիճակով, պատերին հենվելով) և ամուր մետաղական տանիք: Առաջարկում եմ հստակեցնել վերոնշյալ պահանջը հանքային պարարտանյութի պահեստի պատերի մասով՝ սահմանելով հստակ չափորոշիչ՝ ինպիսիք են օրինակ պատերի հաստությունը, նյութը, որից կառուցված են և այլն: 

	Չի ընդունվել
Առաջարկվող դրույթները հանդիսանում են շինարարական, ինչպես նաև հրդեհային անվտանգության նորմեր, ինչը հնարավոր չէ սահմանել նշված նախագծով, քանի որ նմանատիպ չափորոշիչների սահմանումը դուրս է նախագծով կարգավորվող առարկայի շրջանակներից:

	2) Նախագծի Հավելվածի 39-րդ կետում «և» բառից հետո լրացնել «ունենան» բառը:
	Ընդունվել է
Կատարվել է համապատասխան փոփոխություն

	3) Նախագծի Հավելվածի 49-րդ կետի 3-րդ ենթակետի «բ» կետը շարադրված է ընդհանուր բնույթի նկարագրություններով, որոնք իրենցով լրացուցիչ պահանջ չեն սահմանում կամ չեն հստակեցնում սահմանված պահանջը: Վերոգրյալի համատեքստում առաջարկում եմ «պարտադիր պետք է մանրացնել» ձևակերպումը փոխարինել «պարտադիր պետք է մանրացված լինի» ձևակերպմամբ:

	Ընդունվել է
Կատարվել է համապատասխան փոփոխություն

	4) Նախագծի Հավելվածի 49-րդ կետի 3-րդ ենթակետի «բ» կետում «չեն» բառը փոխարինել «չէ» բառով: 
	Ընդունվել է
Կատարվել է համապատասխան փոփոխություն

	5) Նախագծում առկա են «Ցածր խոնավություն» և «Բարձր խոնավություն» հասկացությունները՝ համապատասխան հոլովաձևերով, որոնք ևս հստակեցման կարիք ունեն: 

	Ընդունվել է
Կատարվել է համապատասխան փոփոխություն

	2. Բարձր տեխնոլոգիական արդյունաբերության նախարարություն
	28.12.2022թ.

	
	01/17/11042-2022

	Առաջարկություններ և դիտողություններ չունի
	Ընդունվել է

	3. Շրջակա միջավայրի նախարարություն
	29.12.2022թ.

	
	1/02.5/16256

	1) 3-րդ կետի 3-րդ ենթակետում՝ բացատրական մասը թերի է
	Ընդունվել է 
Կատարվել է համապատասխան փոփոխություն

	2) 3-րդ կետի 4-րդ և 5-րդ ենթակետերում՝ «որը պատասխանատու է այդ պարարտանյութերի համապատասխանությանը Հայաստանի Հանրապետության օրենսդրությամբ սահմանված պահանջներին» գրառումը խմբագրման կարիք ունի,

	Ընդունվել է
Կատարվել են համապատասխան փոփոխություններ

	3) 3-րդ կետի 6-րդ ենթակետում՝ «բրածո ծագման» գրառումը անհասկանալի է, առաջարկվում է ենթակետը խմբագրել հետևյալ կերպ. «6) հանքային պարարտանյութ` արդյունաբերական եղանակով ստացված կամ հանածո պարարտանյութ, որը պարունակում է սնուցող տարր»,

	Ընդունվել է
Կատարվել են համապատասխան փոփոխություններ

	4) 3-րդ կետի 7-րդ ենթակետն առաջարկվում է խմբագրել հետևյալ կերպ. «7) ոչ պիտանի հանքային պարարտանյութեր՝ հանքային պարարտանյութեր, որոնք պիտանելիության ժամկետը լրանալու կամ պահպանման ու տեղափոխման պայմանները խախտելու պատճառով կորցրել են սկզբնական սպառողական հատկությունները և ենթակա չեն օգտագործման, ինչպես նաև հանքային պարարտանյութեր, որոնց օգտագործումն արգելված է՝ կապված շրջակա միջավայրի և մարդկանց առողջության վրա հայտնաբերված բացասական ազդեցության հետ.»
	Ընդունվել է
Կատարվել են համապատասխան փոփոխություններ

	5) 3-րդ կետի 8-րդ և 9-րդ ենթակետերի ձևակերպումներն անհրաժեշտ է խմբագրել Հայաստանի Հանրապետության կառավարության 2004 թվականի նոյեմբերի 18-ի «Հանքային պարարտանյութերի տեխնիկական կանոնակարգը հաստատելու մասին» N1692-Ն որոշմամբ սահմանված հասկացություններին համապատասխան,

	Ընդունվել է
Կատարվել են համապատասխան փոփոխություններ

	6) 8-րդ կետում՝ «մեկ տեխնոլոգիական գործընթացում» բառերը անհրաժեշտ է փոխարինել «միասնական տեխնոլոգիական գործընթացով» բառերով,
	Ընդունվել է
Կատարվել են համապատասխան փոփոխություններ

	7) 9-րդ կետում՝ «փոշոտ» բառը խմբագրման կարիք ունի
	Ընդունվել է
Կատարվել են համապատասխան փոփոխություններ 

	8) 10-րդ կետը վերաշարադրման կարիք ունի
	

	9) «Հանքային պարարտանյութերի ճառագայթային անվտանգության չափաքանակները» բաժնում՝ «թորի-228» բառերը փոխարինել «թորիում-228» բառերով, իսկ «տորիում-232» բառերը՝ «թորիում-232» բառերով,
	Ընդունվել է
Կատարվել են համապատասխան փոփոխություններ

	10) 12-րդ կետում՝ «մուտքագրելով հանքային պարարտանյութը շրջանառության մեջ» բառերը խմբագրման կարիք ունեն,

	Ընդունվել է
Կատարվել են համապատասխան փոփոխություններ

	11) պարզաբանման կարիք ունեն «արտակարգ հեռախոսակապ», «շտապ հեռախոսային համարը», «հիգիենայի չափորոշիչներ», «հետաձգված որևէ էֆեկտ» արտահայտությունները,

	Ընդունվել է
Կատարվել են համապատասխան փոփոխություններ

	12) «Հանքային պարարտանյութերի անվտանգության անձնագրում նշվող նվազագույն պահանջների բովանդակություն» բաժնի 2-րդ տողը թերի է,
	Ընդունվել է
Կատարվել է համապատասխան լրացում

	13) 17-րդ կետում և ամբողջ տեքստում՝ «ջրային օբյեկտներում» բառերը և դրանց հոլովաձևերը փոխարինել «ջրային ռեսուրսներում» բառերով և դրանց հոլովաձևերով,
	Ընդունվել է
Կատարվել են համապատասխան փոփոխություններ

	14) 20-րդ կետի 4-րդ ենթակետում՝ «քիչ թափոնային և ոչ թափոնային» բառերը փոխարինել «սակավաթափոն և անթափոն» բառերով, իսկ «մթնոլորտային օդի, հողի, ջրային օբյեկտների, շրջակա միջավայրի աղտոտումը.» բառերը խմբագրել, քանի որ մթնոլորտային օդը, հողը, ջրային օբյեկտները ևս շրջակա միջավայրի մասն են կազմում,

	Ընդունվել է
Կատարվել են համապատասխան փոփոխություններ

	15) 28-րդ կետի 3-րդ ենթակետից «և վնասակար» բառերը հանել,

	Ընդունվել է
Կատարվել է համապատասխան փոփոխություն

	16) 38-րդ կետից «պահեստների» բառը հանել,

	Ընդունվել է
Կատարվել է համապատասխան փոփոխություն

	17) 49-րդ կետի 3-րդ ենթակետում՝ խմբագրել «հանդուրժում» բառը,
	Ընդունվել է
Կատարվել է համապատասխան փոփոխություն

	18) 71-րդ կետը խմբագրման անհրաժեշտություն ունի, կիրառվող տերմիննները անհրաժեշտ է համապաատսխանեցնել Ջրային օրենսգրքին, մասնավորապես՝ ջրային պահպանության գոտիներ (շերտեր), մակերեսային ջրային օբյեկտներ, սանիտարական պաշտպանության գոտիներ հասկացությունները,

	Ընդունվել է
Կատարվել են համապատասխան փոփոխություններ

	19) լրացնել նոր կետ ՀՀ ջրային օրենսգրքի 99-րդ հոդվածի պահանջներին համապատասխան, մասնավորապես՝ նույն հոդվածի 2-րդ մասի 9-րդ կետի պահանջներին համապատասխան, առ այն, որ ստորերկրյա ջրերի պահպանման գոտիներում սահմանափակվում կամ արգելվում են գործունեության որոշակի տեսակներ (ներառյալ՝ հողերի ոռոգումը կեղտաջրերով)՝ լուծիչներ կամ քիմիկատներ արտադրող, օգտագործող կամ պահող արդյունաբերական կամ առևտրային կազմակերպությունների գործունեությունը, տնտեսական գործունեության ընթացքում առաջացող հումքի, նյութերի, կիսաֆաբրիկատների, այլ արտադրանքների և մթերքների մնացորդների աղբանոցների տեղադրումը,
	Չի ընդունվել
Հաշվի առնելով այն հանգամանքը, որ առաջարկվող դրույթն արդեն իսկ ամրագրված է «Ջրային օրենսգրքի» 99-րդ հոդվածի 2-րդ մասի 9-րդ կետու, ուստի կրկնել նույն դրույթը նախագծում նպատակահարմար չէ:

	20) հավելվածում առկա են բազմաթիվ վրիպակներ:
	Ընդունվել է
Կատարվել են անհրաժեշտ շտկումներ:

	4. Աշխատանքի և սոցիալական հարցերի նախարարություն
	29.12.2022թ.


	
	ՆՄ/ԳԽ-2/33431-2022

	Առաջարկություններ և դիտողություններ չկա

	Ընդունվել է

	5.Տարածքային  կառավարման և ենթակառուցվածքների նախարարություն
	29.12.2022թ.


	
	ԳՍ/26.2/35845-2022

	1. Առաջարկվում է Նախագծի հավելվածի համարակալումը փոփոխել և համապատասխանեցնել «Նորմատիվ իրավական ակտերի մասին» ՀՀ օրենքի 14-րդ հոդվածով սահմանված ենթաօրենսդրական նորմատիվ իրավական ակտերին վերաբերող պահանջներին:

	Ընդունվել է 
Կատարվել են անհրաժեշտ փոփոխություններ

	2. Նախագծի հավելվածի «Հանքային պարարտանյութերի անվտանգության ընդհանուր պահանջներ» վերնագիրը կրող տեքստի բովանդակությունը չի համապատասխանում վերնագրին, մասնավորապես՝ այն չի բովանդակում հանքային պարարտանյութի անվտանգության հետ կապված որևէ պահանջ: Տեքստում գլխավորապես անդրադարձ է կատարվում հանքային որոշ պարարտանյութերի տեսակներին, հանքային պարարտանյութերի դասակարգմանը, ինչպես նաև որոշակի չէ 10-րդ կետի շարադրությունը: Այսպիսով՝ առաջարկվում է տեքստը համապատասխանեցնել վերնագրին, ինչպես նաև խմբագրել 10-րդ կետը:

	Ընդունվել է 
Կատարվել են անհրաժեշտ փոփոխություններ

	3. Առաջարկվում է Նախագծի հավելվածի Ձև 2-ի 2-րդ կետի աղյուսակի վերնագրում «անվտանբգության» բառը փոխարինել «անվտանգության» բառով, իսկ նույն աղյուսակի 1-ին սյունյակում գրված «տեղեկւտըւններ» բառը փոխարինել «տեղեկություններ» բառով: Նույն աղյուսակի 2-րդ սյունյակում գրված նախադասությունը թերի է, ուստի առաջարկվում է ապահովել նախադասության լիարժեքությունը:

	Ընդունվել է 
Կատարվել են անհրաժեշտ փոփոխություններ

	4. Գտնում ենք նաև, որ սույն Նախագծի ընդունումը անհրաժեշտություն է առաջացնում փոփոխություններ և լրացումներ նախաձեռնել «Վարչական իրավախախտումների վերաբերյալ» ՀՀ օրենսգրքում, այն է՝ սահմանել Նախագծում ներկայացված պահանջները չպահպանելու իրավական հետևանքները:

	Ընդունվել է 
Նախագիծը մշակվել է այլ կառույցի կողմից, այժմ շրջանառվում է

	6. Ֆինանսների նախարարություն
	
30.12.2022թ.

	
	01/11-4/22533-2022

	Առաջարկություններ և դիտողություններ չունի

	Ընդունվել է


	7. Քաղաքաշինության կոմիտե
	30.12.2022թ.

	
	01/14.1/14597-2022

	1) բոլոր կետերը համարակալել, աղյուսակները նշագրել և համարակալել

	Ընդունվել է
Նախագծում կատարվել են համապատասխան փոփոխություններ

	2) 16-րդ կետը վերանայել՝ հաշվի առնելով, որ Նախագիծը 2-րդ հավելված չունի,


	Ընդունվել է
Նախագծում կատարվել է համապատասխան փոփոխություն

	3) 33-րդ կետը շարադրել հետևյալ խմբագրությամբ.
«Թեթև մետաղական կոնստրուկցիաներով կառուցվող հանքային պարարտանյութերի պահեստային շենքերի երկարությունը պետք է լինի ոչ ավել քան 30 մ:»,

	Ընդունվել է
Նախագծում կատարվել է համապատասխան փոփոխություն

	4) 34-րդ կետը շարադրել հետևյալ խմբագրությամբ.
«Պահեստային շենքերում կարող են ներկառուցվել սենքեր և միջնորմներ՝ յուրաքանչյուր տեսակի պարարտանյութերի առանձին պահեստավորման համար:»,


	Ընդունվել է
Նախագծում կատարվել է համապատասխան փոփոխություն

	5) 36-րդ կետը վերանայել՝ հաշվի առնելով, որ ՀՀ քաղաքաշինության նախարարի 2014 թվականի մարտի 17-ի N 78-Ն հրամանով հաստատված ՀՀՇՆ 21-01-2014 «Շենքերի և շինությունների հրդեհային անվտանգություն» շինարարական նորմերի համաձայն հրակայունության 2-րդ աստիճան ունեն այն շենքերը որոնց կրող կամ պատող կոնստրուկցիաները բնական կամ արհեստական քարե, բետոնե կամ երկաթբետոնե շինանյութերից են, օգտագործվում են թերթավոր և սալիկային չայրվող շինանյութեր, իսկ ծածկերում կարելի է օգտագործել չպաշտպանված պողպատե կոնստրուկցիաներ,

	Ընդունվել է
Նախագծում կատարվել է համապատասխան փոփոխություն

	6) 38-րդ կետը վերանայել՝ հաշվի առնելով, որ պարարտանյութերի պահեստային շենքերի սանիտարապաշտպանական գորտիների չափերը, կախված դրանց տարողությունից, սահմանված են ՍՆ 245-71 «Արդյունաբերական ձեռնարկությունների նախագծման սանիտարական նորմերով»,


	Ընդունվել է
Նախագծում կատարվել են համապատասխան փոփոխություններ

	7) 37-րդ կետում «սարքավորումներ» բառից հետո լրացնել                                                                    «՝ նորմատիվատեխնիկական փաստաթղթերով սահմանված պահանջներին համապատասխան» բառերը:
	Ընդունվել է
Նախագծում կատարվել են համապատասխան փոփոխություններ

	8) 41-րդ կետից հանել «լավ» բառը՝ հաշվի առնելով, որ շենքերի և շինությունների օդափոխության համակարգերը նախագծվում և կառուցվում են նորմատիվատեխնիկական փաստաթղթերի պահանջներին համապատասխան
	Ընդունվել է
Նախագծում կատարվել են համապատասխան փոփոխություններ

	9) 7-րդ գլուխը լրացնել հետևյալ բովանդակությամբ նոր կետով.
«Պահեստային շենքերը բնակավայրերի տարածքներում պետք է տեղաբախշել գոտիավորման նախագծերով նախատեսված տարածքների ճարտարապետահատակագծային կազմակերպմանը և ՀՀ քաղաքաշինության նախարարի 2014 թվականի հոկտեմբերի 14-ի N 263-Ն հրամանով հաստատված ՀՀՇՆ 30-01-2014 «Քաղաքաշինություն. Քաղաքային և գյուղական բնակավայրերի հատակագծում և կառուցապատում» շինարարական նորմերով կառուցապատման այլ չափորոշիչներին ներկայացվող պահանջներին համապատասխան:»,

	Ընդունվել է
Նախագծում կատարվել է համապատասխան փոփոխություն

	10) 52-րդ կետում «ծածկված» բառը փոխարինել «փակ թափքով» բառերով,

	Ընդունվել է
Նախագծում կատարվել է համապատասխան փոփոխություն

	11) 55-րդ կետում «ճանապարհային» բառը փոխարինել «ավտոմոբիլային» բառով
	Ընդունվել է
Նախագծում կատարվել է համապատասխան փոփոխություն

	8. Էկոնոմիկայի նախարարություն
	03.01.2023թ.

	
	01/21309-2022

	Նախագծով կարգավորվում են հանքային պարարտանյութերի պահպանման և անվտանգ շահագործման տեխնիկական անվտանգության կանոնները, մինչդեռ ՀՀ կառավարության 2004թ․ նոյեմբերի 18-ի «Հանքային պարարտանյութերի տեխնիկական կանոնակարգը հաստատելու մասին» N 1692-Ն որոշմամբ (այսուհետ՝ Որոշում) սահմանվում են հանքային պարարտանյութերի անվտանգությունը բնորոշող ցուցանիշները, ինչպես նաև մակնշմանը, փաթեթավորմանը, փոխադրմանը և պահմանը ներկայացվող պահանջներն ու դրանց համապատասխանության գնահատման ընթացակարգերը։ Նույն արտադրանքի համար ոլորտը կարգավորող երկու ՀՀ կառավարության որոշում միաժամանակ ունենալը անընդունելի է, ոչ նպատակահարմար և հղի է մի շարք իրավական հակացություններով։
Իրավական կարգավորումների համադրված վերլուծության արդյունքում կարող ենք նշել Ձեր կողմից ներկայացված Նախագծի կարգավորումներն ամբողջությամբ Որոշման շրջանակներում սահմանելու (ներառյալ Որոշման մեջ շահագործմանը վերաբերող դրույթների ներառման նպատակահարմարության մասով) նպատակահարմարության մասին։
Հաշվի առնելով նշվածը՝ նախարարությունը մասնագիտական, սկզբունքային դիտարկումները նպատակահարմար է գտնում ներկայացնել Ձեր կողմից Որոշման մեջ համապատասխան փոփոխություններ և լրացումներ կատարելուց, սահմանված կարգով նախարարությանը ներկայացնելուց հետո միայն:
	Չի ընդունվել
ՀՀ կառավարության 2004թ․ նոյեմբերի 18-ի «Հանքային պարարտանյութերի տեխնիկական կանոնակարգը հաստատելու մասին» N 1692-Ն որոշմամբ սահմանվում են տեխնիկական կանոնակարգման ոլորտում ընդհանուր դրույթներ (ընդամենը 3-4 նորմ) պարարտանյութերի պահման և փոխադրման վրաբերյալ՝ որպես արդադրանքին ներկայացվող պահանջներ: Մինչդեռ նախագծով սահմանվում են տեխնիկական  անվտանգության նորմեր մանրամասն կարգավորումներով՝ տեխնածին վթարները և արտադրական դժբախտ դեպքերը կանխելու նպատակով:
Միաժամանակ հարկ է նշել, որ Նախագիծը սահմանված  կարգով ներկայացվել է նախարարության կարծիքին, իսկ նպատակահարմարությամբ նախագծին դիտողություններ և առաջարկություններ ներկայացնելը դուրս է «Նորմատիվ իրավական ակտերի մասին» օրենքի շրջանակներից:

	9. Առողջապահության նախարարություն
	21.12.2022թ.

	
	ԱԱ/04/30382-2022

	1) 5-րդ կետում և ամբողջ տեքստում հստակեցնել հանքային պարարտանյութերի դասակարգման մեխանիզմները, և պարզաբանել, թե ՀՀ-ում գործող ինչ իրավական ակտերով են ամրագրված քիմիական նյութերի վտանգավորության դասերը,
	Ընդունվել է
Նախագծում կատարվել է համապատասխան փոփոխություն

	2) 20-րդ կետի 10-րդ ենթակետում «սանիտարահամաճարակաբանական, հիգիենիկ» բառերը փոխարինել «սանիտարական կանոնների և նորմերի» բառերով,
	Ընդունվել է
Նախագծում կատարվել է համապատասխան փոփոխություն

	3) 38-րդ կետը խմբագրել, քանի որ վերջինս հակասում է ներկայումս ՀՀ-ում գործող իրավական ակտերի պահանջներին:

	Ընդունվել է 
Նախագծում կատարվել է համապատասխան փոփոխություն

	4) Միաժամանակ, առաջարկում եմ նախագծում նախատեսել  աշխատողների առողջության և անվտանգության պահպանման դրույթներ՝ ՀՀ օրենսդրության պահանջերի համաձայն (բուժ զննություն, սանիտարակենցաղային սենքեր և այլն)  վերաբերյալ:

	Չի ընդունվել
աշխատողների առողջության և անվտանգության պահպանման դրույթներ արդեն իսկ Հայաստանի Հանրապետության օրենսդրությամբ սահմանված են և դուրս են տեխնիկական անվտանգության կանոնների կարգավորման առարկայի շրջանակներից:

	10. Արդարադատության նախարարություն
	13.03.2023թ.

	
	//12579

	1) «Նորմատիվ իրավական ակտերի մասին» օրենքի 18-րդ հոդվածի 3-րդ մասի համաձայն՝ «Օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:»
Հիմք ընդունելով վերոգրյալ իրավանորմի դրույթները՝ անհրաժեշտ է Նախագծի նախաբանում նշված «Հայաստանի Հանրապետության» բառերը հանել:

	Ընդունվել է
Նախագծում կատարվել է համապատասխան փոփոխություն

	2) Նախագծի 2-րդ կետի համաձայն՝ «Սույն որոշումն ուժի մեջ է պաշտոնական հրապարակման պահից»:
«Նորմատիվ իրավական ակտերի մասին» օրենքի 23-րդ հոդվածի 1-ին մասի համաձայն՝ «Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես»:
Հիմք ընդունելով վերոգրյալ իրավանորմի դրույթները՝ անհրաժեշտ է վերանայել Նախագծի 2-րդ կետը:

	Ընդունվել է
Նախագծում կատարվել է համապատասխան փոփոխություն

	3. «Նորմատիվ իրավական ակտերի մասին» օրենքի 23-րդ հոդվածի 1-ին մասի համաձայն՝
«Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով»:
Ղեկավարվելով վերոգրյալ իրավանորմի դրույթներով՝ անհրաժեշտ է Նախագծում առկա չհամարակալված պարբերությունները համարակալել:

	Ընդունվել է
Նախագծում կատարվել է համապատասխան փոփոխություն

	11. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	

	1. Անհրաժեշտ է խմբագրել նախագծի հավելվածի (այսուհետ՝ հավելված) 46-րդ կետը, մասնավորապես՝ անհրաժեշտ է վերջինս ներկայացնել որպես «պահանջ», ինչպես նաև հասկանալի չէ, թե ի՞նչ շրջակա միջավայրի «պայմանների» մասին է խոսքը (որքանով է «խոնավությունը» համապատասխանում նշյալ եզրույթին): Բացի այդ՝ առաջարկում ենք զերծ մնալ հավելվածի ողջ բովանդակության մեջ տեղ գտած և վերջինիս կարգավորման շրջանակից դուրս գտնվող անհարկի և ընդհանրական պնդումներից ու ձևակերպումներից:

	Ընդունված է
Նախագծում կատարվել է համապատասխան փոփոխություններ

	2. Հստակեցման կամ խմբագրման կարիք ունի հավելվածի 71-րդ կետով առաջարկվող կարգավորումը, քանի որ պարզ չէ, թե ո՞ւմ կողմից և ի՞նչ ընթացակարգով պետք է թույլատրվի հանքային պարարտանյութերի օգտագործումը, ինչպես նաև՝ ո՞ւմ  կողմից և ի՞նչ ընթացակարգով «բավարարված ռեժիմների համապատասխանեցման» մասին է խոսքը:

	Ընդունված է
Նախագծում կատարվել է համապատասխան փոփոխություններ 

	3. Լրացուցիչ հստակեցման կարիք ունի հավելվածի 72-րդ կետը. այն է՝ հասկանալի չէ, թե ի՞նչ «ակտիվորեն ներթափանցող և կայուն հանքային պարատանյութերի» մասին է խոսքը, ինչպես նաև՝ ո՞ւմ կողմից և ի՞նչ ընթացակարգով հանքային պարարտանյութ օգտագործողը պետք է տեղեկանա համապատասխան տարածք(ներ)ում ստորգետնյա ջրատարների ոչ բավարար (անջրանցիկ ծածկույթով) պաշտպանված լինելու կամ չլինելու մասին:

	Ընդունված է
Նախագծում կատարվել է համապատասխան փոփոխություններ

	4. Հավելվածի 73-րդ կետով առաջարկվող կարգավորումներն անհրաժեշտ սահմանել՝ հաշվի առնելով ՀՀ ջրային օրենսգրքի համապատասխան դրույթները: 

	Ընդունված է
Նախագծում կատարվել է համապատասխան փոփոխություններ

	5. Անհրաժեշտ է հստակեցնել հավելվածի՝ որպես անվտանգության պահանջ ներկայացված 77-րդ կետը, քանի որ պարզ չէ, թե ո՞ւմ կողմից և ի՞նչ չափորոշիչների հիման վրա է բացահայտվելու ոչ պիտանի հանքային պարարտանյութերի և դրանց տարաների վնասակար ազդեցություն ունենալու կամ չունենալու հանգամանքը, ինչպես նաև հասկանալի չէ, թե դիցուք՝ վնասակար ազդեցություն ունենալու դեպքում ի՞նչ պատասխանատվության միջոցներ ու հետևանքներ է նախատեսվում:
Հարկ է նշել, որ նախագծում առկա են բազմաթիվ խմբագրական և բովանդակային թերություններ ու վրիպակներ, բացի այդ՝ բազմաթիվ կարգավորումներ ներկայացված են շատ ընդհանրական տեսքով, որոնք հետագայում կարող են անհարկի տարընկալումների ու հնարավոր կամայականությունների առիթ հանդիսանալ:  

	Ընդունված է
Նախագծում կատարվել է համապատասխան փոփոխություններ

	12. Վարչապետի աշխատակազմի ֆինանսատնտեսագիտական վարչություն
	

	1. Հստակեցման կամ խմբագրման կարիք ունի Հավելվածի 15-րդ կետը, մասնավորապես անվտանգության տվյալների ի՞նչ թերթիկի մասին է խոսքը , եթե   համաձայն 13-րդ հոդվածի արտադրողը կամ ներմուծողը պարտավոր է անվճար սպառողին կամ գնորդին ապահովել անվտանգության անձնագրով, ինչպես նաև հաշվի առնելով, որ վերջինս իր մեջ ներառում է հանքային պարարտանյութերի համար տեխնիկական փաստաթղթերի պարտադիր մաս և պարունակում է տեղեկատվություն տվյալ  հանքային պարարտանյութի բաղադրության,  հատկությունների, արտադրողի և (կամ) ներմուծողի մասին, անվտանգության պահանջների և միջոցառումների մասին, անվտանգ փոխադրման, օգտագործման և պահպանման եղանակների մասին.

	Ընդունված է
Նախագծում կատարվել է համապատասխան փոփոխություններ 

	2. Համաձայն 44-րդ հոդվածի՝ հանքային պարարտանյութերի պահեստներին ներկայացվող տեխնիկական անվտանգության որպես պահանջ նշված է, որ  հանքային պարարտանյութի պահեստը կեղտաջրերից և անձրևաջրերից պաշտպանելու նպատակով պետք է ցանկապատել, արդյո՞ք դա խնդրի լուծման տարբերակ է հանդիսանում և որքանո՞վ է արդյունավետ:

	Ընդունված է
Նախագծում կատարվել է համապատասխան փոփոխություններ

	3. Հստակեցման կարիք ունի 47-րդ կետը, մասնավորապես՝ նշված է, որ պարարտանյութերը կարող են առաքվել պահեստ ինչպես փաթեթներով, այնպես էլ մեծ քանակով թափված: Առաջարկում ենք հստակեցնել «թափված» տերմինը:

	Ընդունված է
Նախագծում կատարվել է համապատասխան փոփոխություններ

	4. Լրացուցիչ հստակեցման կարիք ունի հավելվածի 70-րդ կետը. մասնավորապես նշված է, որ հողում հանքային պարարտանյութերի պարունակության մնացորդային քանակությունների նկատմամբ հսկողությունը պետք է իրականացվի  հողօգտագործողների կողմից, իսկ հայտնաբերման դեպքում ինչ միջոցառումներ է պետք կամ անհրաժեշտ կիրառել:

	Ընդունված է
Նախագծում կատարվել է համապատասխան փոփոխություններ

	5. Միաժամանակ առաջարկում ենք նախագծի հիմնավորման մեջ առավել հստակ անդրադարձ կատարել կարգավորման նպատակին և ինչ խնդիրներ են լուծվելու:

	Ընդունվել է
Նախագծում կատարվել է համապատասխան փոփոխություն 




